MINUTI

KAMRA TAD-DEPUTATI

IL-ĦDAX-IL PARLAMENT

KUMITAT PERMANENTI DWAR IL-KONTIJIET PUBBLIĊI

LAQGĦA NRU. 42
L-Erbgħa, 7 ta’ Marzu 2012

Il-Kumitat Permanenti dwar il-Kontijiet Pubbliċi ltaqa' fil-Palazz, il-Belt Valletta, fis-7:04p.m. 

L-Onor. Charles Mangion, President tal-Kumitat, ippreseda.

PREŻENTI

L-Onor. Philip Mifsud; l-Onor. Joseph Cassar (Ministru tas-Saħħa, l-Anzjani u l-Kura fil-Komunità) (sostitut); l-Onor. Marie Louise Coleiro Preca (sostitut); u l-Onor. Peter Micallef (sostitut) kienu preżenti.

TALBA

L-Iskrivana qalet it-talba.

MINUTI

Il-Minuti tal-Laqgħa Nru. 41 li saret fid-29 ta’ Frar, 2012, ġew konfermati. 

KORRISPONDENZA 

Iċ-Chairman informa lill-Kumitat li kien irċeva din il-korrispondenza:

· Żewġ ittri mingħand l-Awditur Ġenerali datati 5 ta’ Marzu 2012 indirizzati liċ-Chairman tal-Kumitat fejn fihom issuġġerixxa t-terms of reference li se jaħdem bihom fir-rigward tat-talbiet tal-Onor. Owen Bonnici u tal-Onor. Gino Cauchi għal investigazzjoni;

· Ittra mingħand is-Sur Joe Portelli, Direttur fil-Ministeru għal Għawdex datata 6 ta’ Marzu 2012 b’risposta għal dak li ġie mitlub minnu fl-aħħar laqgħa tal-Kumitat dwar Servizzi tal-Environmental Landscapes Consortium f’Għawdex;
· Ittra ffirmata mill-Avukat Joseph J. Vella datata 7 ta’ Marzu 2012 b’risposta għal dak li ġie mitlub f’laqgħa preċedenti tal-Kumitat meta ġiet mismugħa x-xhieda tas-Sur Martin Kok Jensen in konnessjoni mar-Report by the Auditor General - Enemalta Corporation Tender for Generating Capacity (GN/DPS 8/2006); u

· Ittra ffirmata mill-Avukat Luca Vella datata 7 ta’ Marzu 2012 b’risposta għal dak li ġie mitlub f’laqgħa preċedenti tal-Kumitat meta ġiet mismugħa x-xhieda tas-Sur Joseph Mizzi in konnessjoni mar-Report by the Auditor General - Enemalta Corporation Tender for Generating Capacity (GN/DPS 8/2006).

It-terms of reference suġġeriti mill-Awditur Ġenerali ġew aċċettati mill-Kumitat;

Rigward l-ittra mingħand is-Sur Joe Portelli, peress li fir-risposta ntqal li l-kuntratt mitlub ma nstabx, iċ-Chairman ordna sabiex it-talba tiġi komunika lis-Segretarju Permanenti li kien approva l-kuntratt, tramite s-Segretarju Permanenti preżenti,  sabiex jagħti spjegazzjoni.
RAPPORT ANNWALI TAL-AWDITUR ĠENERALI GĦAS-SENA 2010: 
MEDICAL ASSISTANCE – FREE MEDICAL AID
Il-Kumitat stieden lis-Sur Anthony Mifsud, Awditur Ġenerali sabiex jieħu parti fil-Kumitat.

It-Tabib Kenneth Grech, Segretarju Permanenti fil-Ministeru tas-Saħħa, l-Anzjani u l-Kura fil-Komunità; is-Sur Francis Borg, Segretarju Permanenti fil-Ministeru tal-Ġustizzja, Konsultazzjoni Pubblika u l-Familja; is-Sur Joseph Camilleri u s-Sur Frankie Micallef, Direttur Ġenerali u Direttur fid-Dipartiment tas-Servizzi Soċjali rispettivament; it-Tabiba Natasha Azzopardi Muscat, Chief Medical Officer; u s-Sinj. Isabelle Zahra Pulis, ukoll ħadu sehem fil-Kumitat fejn sarulhom xi mistoqsijiet dwar ir-rapport imsemmi.

Il-Kumitat temm id-diskussjoni dwar dan l-item.

Fit-8:22p.m. iċ-Chairman aġġorna l-Kumitat għal data u b’aġenda li jiġu komunikati aktar tard.

